
************************ 
 يوه  آکاشوانی  جموں  ہے    محمد اکرم  تے نصرت  تيں  خبر  سنُو۔ 

******************** 
HEADLINES 

۔ليفٹينٹ  گورنر  منوج  سنہا  نے   کلسٹر  يونيورسٹی  جموں  مانہہ  اعلی  تعليم  غا  شعبہ   ١
 مانہہ  کئی  نوا  تعليمی  اقدامات  غو  افتتاح  کيو۔ 

۔ شری  امرناته  جی  ياترا  خراب  موسم  غی  وجہ  تيں  بالٹال  آلے  رستے  بند  کردتی   ٢
 گئی  ہے۔ 

طے  تاريخی  ورثہ   ۔  جموں  کشمير  سرکار  نے  جموں  تے  کشمير  دواں  صوباں  واس٣
منصوباں غی  منظوری  دتی  ہے۔  2تيں  متعلق   

۔  جموں  سرينگر  قومی  شاہراه   ور  رُکاوٹ غی  وجہ  تيں  وندے  بهارت  ريل  کشمير   ۴
 واسطے  ايک  نوو  سہارو  بن  غے  ابُهری  ہے۔ 

اگست  توڑی  موسم  خراب  رہن  غی  پيشن   7۔محکمہ  موسميات  نے  جموں  کشمير  مانہہ ۵
گوئی  کی  ہے  تے  جموں  خطہ  مانہہ  موسلا  دهار  بارش  غو  وی  امکان  ظاہر  کيو    

 گيو  ہے۔ 
******************* 

LG  CLUSTER  UNI 
کلسٹر  يونيورسٹی  جموں  مانہہ  اج  ايک  تاريخی  تقريب  منعقد  ہوئی  جت  ليفٹينٹ  گورنر  

ا  شعبہ  مانہہ  کئی  نوا  تعليمی  پروگراماں   غو  افتتاح  کيو۔  منوج  سنہا  نے  اعلی  تعليم  غ
اپنا  خطاب  مانہہ  ليفٹينٹ  گورنر  نے  ڈيزائين  يور  ڈگری  پروگرام  نانہہ  طلبہ  غی    

ضرورت  غے  مطابق  تعليم  فراہم  کرن  غی  سمت  مانہہ  ايک  انقلابی  قدم  قرار   
دتو۔انُہاں  نے  کہيو  کہ  اج  غی دنيا  نانہہ  ايسا  افراد  غی  ضرورت  ہے جہيڑا  بکه بکه   

شعباں  غو  علم  رکهيں  تے  انُ  نانہہ  ايک  ساته  استعمال  کريں۔  ليفٹينٹ  گورنر  نے  کہی  
و کہ  علم  غا  نوا  شعبہ  مسلسل  سامنے  آرہيا  ہيں  مثلا  وی  بکه  بکه  نوعيت  غا  ہيں   

حل  صرف  بکه  بکه  شعباں  گا  مشترکہ  علم  تے  تعاون  تيں  ہی    تے  انُ  غو  موثر 
 ممکن  ہے۔ 

********************* 
SANJY SUSPENDED 

عہدے  داراں  نے  دسيو  کہ  سالانہ   امرناته  ياترا  اج  بالٹال  آلے  رستے  بند  کردتی  گئی  
ہے۔  کيونجے  خراب  موسم   غی  وجہ  تيں  رستہ  ور  مرمت  غو  کم  کيو  جارہيو  ہے    

تانجے  رستہ  نانہہ  آسان    بنايو  جے۔  ضروری  مرمت  گا  سلسلہ  مانہہ  ياترياں  نانہہ   
پہلگام  آلے  رستے  ور  پہلاں  توں  ہی  روک  دتو  گيو  ہے  ياد  ره  جے  بالٹال  علاقہ   

مقام  ور  معمولی  سيلاب    مانہہ  جمعرات  غی  رات  سخت  بارش  ہوئی  جس  سنگ  ايک 
آيو  تے  حُکام نے  دسيو  کے  کسے  وی  جانی  يا  مالی  نقصان غی  اطلاع  نی  ہے  مزيد 

کہيو  کہ  خراب موسم  تے  رستہ  ور چل  رہيا  کم  غی  وجہ  تيں  کسے  وی  ياتری  نانہہ   
بالٹال  غے  رستے  گفا  در  جان  غی  اجازت  نی  دتی  گئی  نالے  رستو  ٹهيک  کرن غو    

 کم  چل  رہيو  ہے۔ 



********************* 
HERITAGE  PROJECTS 

جموں  کشمير  حکومت  نے  جموں  تے  کشمير  دواں  صوباں  واسطے  تاريخی  ورثہ   تيں  
متعلق  دو  منصوباں  غی  منطوری  دے  دتی  ہے۔  جموں  صوبہ  مانہہ  ضلع  سامبہ  گا    

  لکه  روپيہ  غا  منصوبہ 16کروڑ 7پورمنڈل  غی  بحالی  تے  ترقی  واسطے    تاريخی  مقام
  غی  منظوری  دتی  ہے۔اسی  طرح  کشمير  صوبہ  مانہہ  سرينگر  غا  تاريخی  امام  باڑه  

لکه  روپيہ  گا  منصوبہ  غی   59کروڑ 6زڈی  بل  غی  حفاظت  مرمت  تے  بہتری  واسطے 
منظوری  دتی  گئی۔اس  منصوبہ  غو  مقصد  تاريخی  مقام  غی  اصل  شناخت  تے  اہميت    

نانہہ  برقرار  رکهتا  واں  زائرين  تے  عقيدت  منداں  واسطے  ضروری  سہوليات  نانہہ   
بہتر  بنانو  ہے  يوه  قدم  جموں  کشمير  گا  ثقافتی  تے  مزہبی  ورثہ  گا  تحفظ  غے  نال   

ہہ  زائرين  تے  سياحاں  واسطے  مزيد  پُر  کشش  بنان  غا   نال  ان  تاريخی  مقامات  نان
 حکومتی  عز م  غی  عکاسی  کرے۔ 

********************** 
ADARSH  GRAMS  UDH 

ادهمپور  گا  مزيد  سات  گراں  نانہہ  سماجی  انصاف  تے  بااختيار  بنان    آلی  وزارت   
پردهان  منتری  آدرش  گرام  يوجنا  غے  تحت  آدرش  گرام  قرار  دتو  گيو  ہے  ياه  پہل   

ديہی  زندگياں  نانہہ  بہتر  سکولاں  مانہہ  سمارٹ  رومز  گلياں  مانہہ  سولر  لائٹ  پين  غا   
پانی  غی  بہتر  سہوليات  عوامی  بنُيادی  ڈهانچہ  نانہہ  مضبوط  بنان  تے  شہری  سہوليات   

جامع  ترقی  غی  راه  ہموار  کر رئی  ہے۔مزيد     مانہہ  اضافو  کرے  غی  ۔  جہڑی  کہ 
تفصيلات  ديتا  واں  ضلع  سماجی  بہبود  آفيسر  ادهمپور  کنيکا  گپُتا  نے  اس  طرح   

 کہيو۔۔۔۔۔۔۔۔۔جد  کہ  مقامی  گراں  بچوں  ايکن  نے  اس  طرح  کہيو۔۔۔۔۔۔۔۔۔۔ 
*********************** 
PAPER  LEAK  LAW 

والدين  تے  طلبہ  سميت  جموں  غا  رہائشياں  نے  مرکزی  حکومت  غا   پيپر  ليک  مخالف  
قانون  غو  خير  مقدم  کيو  ہے  اس  نانہہ  ويلا  ور  عوامی  امتحانات  مانہہ  شفافيت  نانہہ    

يقينی  بنان  واسطے  ضروری  قدم  قرار  دتو  ہے  انُہاں  نے  کہيو  کہ  يوه  قانون  پيپر   
ريکٹ  تے  غير  منصفانہ  امتحانی  طريقاں  مانہہ  ملوث  افراد  غے  خلاف  سخت      ليک

کاروائی  شروی  کرغے  حقيقی  امُيداواراں  غو  اعتماد  بحال  کرن  مانہہ  مدد  کرے  غو۔   
والدين  نے  امُيد  ظاہر  کی  کہ  ہنُ  مستحق  امُيدواراں  نانہہ  ميرٹ  غی  بنُياد  ور  موقع   

مليں  گا  ۔واضع  ره  جے  طلبائ  نے  حکومت  غا  اس  قدم  نانہہ  سہراتاں  واں  کہيو  کہ   
سخت  قانونی  دفعات  تے  سخت  سزا  ايک  مضبوط  رُکاوٹ  گو  کم  کرے  غی۔  انُہاں  نے  

اس  طرح  کہيو۔۔۔۔۔۔۔۔    
********************** 

VANDE  BHARAT  LIFELINE 
می  شاہراه  نانہہ  سخت  بارشاں  پسی  پين  تے  پتهراو  غی  وجہ  سنگ  جموں  سرينگر  قو

بار  بار  رُکاوٹاں  غو  سامنو  کرنو  پے۔  جموں  سرينگر  وندے  بهارت  ايکس  پريس    
وادی  کشمير  واسطے  ايک  لائيف  لائين  بن  غے  ابُهری  ہے ۔سڑک  زياده  تر  بند  ہون   

تيں  ہزاراں  مسافر  جن  مانہہ  سياح  ياتری  طلبہ  مريض  کاروباری  مسافر  تے  مقامی   
باشنده  جموں  تيں  سرينگر  غے  بشکار محفوظ   آرا،  ده  تے  بهروسہ  مند  سفر  واسطے   

ٹرين  ور  زياده  تيں  زياده  پروسو  کررہيا  ہيں  خراب  موسمی  حالات  نے  سڑک  نانہہ   



ور  مجبور  کيو  ہے  اس  طرح  وندے  بهارت  ايکس  پريس  نے   قفہ  وقفہ  سنگ  بند  ہون 
مسافراں  نانہہ بلا  رُکاوٹ  سفر  نانہہ  يقينی  بناتا  واں  ايک  پهروسہ  مند  سفری  رابطو    

جاری   رکهيو  ہے  ۔  کُجه  ايک  مسافراں  نے  ٹرين  خدمات  غی  تعريف  کرتا  واں  اس   
 طرح  کہيو۔۔۔۔۔۔۔۔۔ 

******************** 
GOC  AKHNOOR  VISIT 

وائٹ  نائٹ  کور  غا  جنرل  آفيسر  کمانڈنگ  ليفٹينٹ  جنرل  پی  کے  مشرا  نے  کراس   
سوارڈ  دويزن  گا  جنرل  آفيسر  کمانڈنگ  غے  ہمراه  اکهنور  سيکٹر  مانہہ  قبضہ  لکير  غا  

نہاں  نے  حفاظتی  صورتحال  تے   غے  دوران  اُ اگلا  مورچاں  غو  دورو  کيو۔  دورا   
آپريشنل  تيارياں  گو جائيزو  ليو۔ اعلی  افسراں  نے  انُہاں  نانہہ  علاقہ  غا  حفاظتی   

صورتحال  نگرانی غا  نطام  دراندازی  روکن  غا  اقدامات   تے  فوجی  صلاحيتاں  نانہہ   
مزيد  بہتر  بنان  گا  بارا  مانہہ  تفصيلاً  جانکاری  دتی  ۔کور  کمانڈر  نے  اگلا  مورچاں  ور  

تعينات  فوجياں  تيں  مُلاقات  کی  تے  انُ  غی  چوکسی  پيشہ  وارانہ  صلاحيت  تے  بُلند    
حوصلہ  غی  تعريف  کی ۔انُہاں  نے  ملک  غی  سرحداں  گا  تحفظ  واسطے  بهارتی  فوج   

 غا  عزم  غو  اعادو  کيو۔ 
********************** 

CAPACITY  BUILDING  PROG 
محکمہ  زراعت  نے  سی  اے  بی  آئی  گا  تعاون  تيں  ادهمپور  غا  سب  ضلع  زراعت   

دفتر  مانہہ  صلاحيت  بدهان  غا  دو  خصوصی  پروگرام  منعقد  کيا۔ پہلو  پروگرام  زرعی   
کاروبار  تيں  وابستہ  افراد  تے  زرعی  اشيائ  فراہم  کرن  غا  ڈيلراں  واسطے  تهو۔اس  غو  

مقصد  زراعت  تيں وابستہ  کاروباره  افراد  تے  ڈيلرز  نانہہ  مزيد  تربيت  تے باصلاحيت    
بنانو  تهو  دوجو  پروگرام  زرعی  توسيع  افسراں  واسطے منعقد  کيو  گيو  جس  مانہہ   

روقت  پتو  لانو  تے   فصلاں  نانہہ  نقصان  پُجان  آلا  نوا  کيڑاں  غی  شناخت  نگرانی   ب 
مربوط  انسداد  آفات  غا  بارا  مانہہ  تربيت  دتی  گئی۔آکاشوانی  غا  خبراں  آلا  شعوبہ  سنگ  

گل  کرتا  واں  جائينٹ  ڈائريکٹر  زراعت،  سنجے  آنند  نے  اس  طرح  کہيو۔۔۔۔۔۔۔۔تے  سی    
 اے  بی  آئی  غا  ڈاکٹر  منجو  ٹهاکر  نے  اس  طرح  کہيو۔۔۔۔۔۔۔۔۔۔۔۔ 

******************** 
WEATHER 

اگست  توڑی  وقفہ  وقفہ  تيں  گرج  چمک  سنگ  ہلکی  تيں   7محکمہ موسميات  نے  آئينده 
درميانہ  درجہ  غی  بارشاں گی  پيشن  گوئی  کی  ہے۔محکمہ  نے  کُجه  اک  علاقاں  تے   

دوران  تيز  تے  موسلا  دهار  خاص  کر  جموں   ڈويزن  مانہہ  تهوڑا  تهوڑا  عرصہ  غے  
بارشاں  گو  وی  امکان  ظاہر کيو  ہے۔  آکاشوانی  جموں  غا  نمائنده  نے  جانکاری  ديتا    

واں  دسيو  ہے  جے  محکمہ  موسميات    غا  دفتر  نے  اس  عرصہ  مانہہ  اچانک  سيلاب   
آن  زمينی  تودا  کهسکن  تے  کُجه  علاقاں  مانہہ  پتهر  آجان    تيں  وی  خبردار  کيو   

ہے۔لوجاں  تے  عہدے  داراں  نانہہ  صلاح  دتی  گئی  ہے  جے  وے  اس  عرصہ  غے   
دوران  چوکسی  غو  مظاہرو  کريں ۔  آئينده  کُج  روز  غے  دوران  زياده  تر  علاقاں  مانہہ  

رجہ  غی  بارشاں غی  خاص  کر  دوپہر  تيں  بعد  يا  شام  غے  وقت  ہلکی  تيں  درميانہ  د  
پيشن  گوئی  کی  گئی  ہے۔    

******************** 
NEWS READ  BY  MOHD  AKRAM 

